
28 Ja go dam læi cælkkam, de vulgi, ja oabas Maria suollet ravkai, ja celki: oapatægje dast læ, ja ravkka du.

29 Ja go dam gulai, de dallanaǥa son čuoǯǯeli, ja manai su lusa.

30 — Mutto Jesus i læm vela siddi sisamannam; mutto dast læi, gost Martha su audald bođi. —

31 Go dal Judalaǯak, guđek su lut viesost legje, ja su jeđđemen legje, oidne Maria hoapost čuoǯǯelæmen, ja vuolggemen, de si čuvvu su, ja celkke: havdai son manna dokko čierrot.

32 Go Maria dalle bođi, gost Jesus læi, ja oini su, de čibbides ala manai su julgi ouddi, ja sunji celki: hærra! jos don lifčik dast læmaš, de velljam i lifči jabmam.

33 Go Jesus oini su čierromen, ja oini Judalaǯaid čierromen, guđek suin botte, de njuorrani son sagga vuoiŋastes, ja siskaldasat arkalmasti, ja celki:

34 Gosa læppet di bigjam su? si celkke sunji: hærra! boađe, ja oaine.

35 Jesus čieroi.

36 De cellke Judalaǯak: gæč, man rakisen son ani su!

37 Mutto muttomak sist celkke: igo dat, gutte čalmetes olbmu čalmid ravasti, mattam dakkat, atte dat i læm jabmam?

38 De fastain njuorrani Jesus, ja havddai manai. Mutto rogge læi, ja gæđgge dam ald læi.

39 Jesus celki: valddet gæđge erit! Martha, dam jabme oabba, sunji cælkka: hærra! son bačid

